
        Каменов Алмат №19 жалпы орта білім беру мектебінің 7 «а» сыныбында оқиды. Оқу үздігі, сынып белсендісі. Сыпайы, артық сөзі жоқ, достарының алдында қадірлі Алматты сынып оқушылары өте құрметтейді. Мектептегі және мектептен тыс қоғамдық шараларға енді ғана араласып, бойындағы талантын ұштай бастаған талапты жас.

       Сүйіп оқитын пәндерінің бірі қазақ әдебиеті мен «Мәшһүртану» сабағы. Көркем шығармаларға деген қызығушылығы өте жоғары. Әсіресе Мәшһүр Жүсіп Көпейұлының шығармашылығын  зерделеп, көңіліне тоқып жүрген шәкірттердің бірі.

       Өлең жазуға деген талпынысы соңғы жылдары көзге түсіп жүр. Сол себепті ақындық - өнердегі алғашқы талпынысы балапан өлеңдерінен байқалғандықтан, Алматты «Мәшһүр оқуларына» қатыстырып, қаламын ұштау-  оның ертеңгі қадамына да үлкен септігін тигізеді деген оймен. «Бұлақ көрсең көзін аш» деп алғашқы жинағымен  ІІ Қалалық Мәшһүр –Жүсіп оқуларына қатысып, бас жүлдені жеңіп алды. Жинақта бұлақтың мөлдір суындай балаң тілмен өрілген бала-ақынның өлеңдері берілген.  Өрнекті ой, әдемі арман, ақынмен сырласу іздеген кісіге табылады.   Өзі секілді өлең жазып қалам тарта бастаған жас ақындардың жыр додасында өлеңдерінің мазмұндылығы мен Мәшһүрдің сырлы әлемін танудағы  білімімен ерекше көзге түсіп,  жыр бәйгесін жарып шықты. Бұл Алматтың қаламын ұштап , жаңа жырлардың тууына үлкен септігін тигізді. 

         Поэзия әлеміне балаң жырларымен қанат жайып қадам тастаған бала қыранға қанатының талмауын, тек биік шыңда самғауын тілеп қаламын. Ішкі дүниеңнің тазалығы өлең жолдарында Мәшһүр бабаңның жырларындай айналасына тек ізгілік пен имандылықтың нұрын шашып тұрсын.
         Сіздерге Алматтың шығармашылығынан бірнеше өлеңдерін ұсынып отырмыз.

Ойын қума бозбала
Ойын қума бозбала,

Өтер өмір тез ғана.

Үлгісімен бабалар,

Сыр шертейін азғана.

Бір қолыңда телефон,

Тастамайсың әр қадам.

Құр бос сөзбен уақытты

Өткізеді-ау көп адам.

Одан қалса компьютер,

Баурап алар өзіне.

Отырсаң сен жөн-жосық,

Зиян -ғой ол көзіңе.

Кеш болғанда тағы бар,

Теледидар қорабы.

Ол болмаса әрбір үй,

Жын қаққандай болады.

Осылармен уақытың,

Өтіп жатыр күн ұзақ.

Мазмұнды болса – бақытың,

Мазмұнсыз болса - бұл тұзақ.

Ақынмен сырласу

Тағдыр берген бұл да кіші тақ екен,

Менің көңлім нәрестедей ақ екен.

Жыр- бәйгеде қолдағаның жан баба

Бозбалаңа күш беретін бақ екен.

Ақындықтың кім бағалар құнын дәл,

Жүрегіңмен ұғынып көр, сырымды ал.

Тұлпарлардың шыға білген алдына,

Бүкіл қауым қызығардай бағым бар.

Сен ұқпасаң, баба мені кім ұғар,

Әлі талай жазар менің жырым бар.

Бес парыз бен бес қымбаттан үңіліп,

Адалдықтың нәрін терер ұлың бар.

Әр адамда болу керек ұлы арман,

Талаптанса кім шыңына қонбаған?

Ақ батаңмен жебей берші жан баба!
Ұстазым

Ұстаз білім береді,

Ақыл нәрін төгеді.

Шәкірттерге жол нұсқап,

Арманға дән себеді.

Ұстаз – ұлы данасың,

Осыған жоқ таласым.

Үйреттің ұстаз біздерге

Жақсы-жаман арасын.

Ақ ниетпен тастаған соң оң қадам
Өмірге жол нұсқайтын,

Білім көзін ұштайтын,

Бұл өмірде жан бар ма,

Ұстаздарға ұқсайтын.

Ұсынғаны адалдық,

Үйреткені адамдық.

Тілеймін мен сіздерге

Бақыт, табыс, амандық

